
वायु प्रदूषण के कारण असामयिक मौत के संबंध में अध्ययन
3564. श्री दर्शन सिंह यादवः 
श्रीमती रजनी पाटिलः 
श्री पि॰ भट्टाचार्यः 
क्या पर्यावरण, वन और जलवायु परिवर्तन मंत्री यह बताने की कृपा करेंगे किः 
(क) 
क्या सरकार ने विश्व स्वास्थ्य संगठन (डब्ल्यू॰एच॰ओ॰) तथा अन्य एजेंसियों द्वारा किए गए अध्ययनों पर ध्यान दिया है, जिसमें कहा गया है कि देश में वायु प्रदूषण के कारण व्यापक स्तर पर असामयिक मौतें हो रही हैं; 

(ख) 
यदि हां, तो तत्संबंधी ब्यौरा क्या है और इस पर सरकार की क्या प्रतिक्रिया है; 

(ग) 
क्या सरकार ने देश में वायु प्रदूषण तथा इसके स्वास्थ्य पर पड़ने वाले प्रभाव का कोई अध्ययन किया है और यदि हां, तो तत्संबंधी ब्यौरा क्या है और इसके क्या परिणाम निकले हैं; और 
(घ) 
सरकार द्वारा देश में वायु प्रदूषण की रोकथाम के लिए उठाए गए ठोस कदमों/किए गए उपायों का ब्यौरा क्या है? 

उत्तर
पर्यावरण, वन और जलवायु परिवर्तन राज्य मंत्री (स्वतंत्र प्रभार)

(श्री अनिल माधव दवे)

(क) से (ग)
उच्‍चतर क्षति दर के संदर्भ में मानव स्‍वास्‍थ्‍य पर पड़ने वाले प्रभावों के संबंध में विश्‍व स्‍वास्‍थ्‍य संगठन (डब्‍ल्‍यूएचओ) तथा अन्‍य संगठनों द्वारा प्रकाशित रिपोर्टों से सरकार अवगत है। रिपोर्ट मोडेल्‍स, अनुरूपण तथा बहिर्वेशन पर आधारित है। वायु प्रदूषण श्‍वास रोग तथा उससे संबंधित बीमारियों के लिए एक शुरूआती कारक हो सकता है। तथापि, वायु प्रदूषण तथा बीमारियों/मृत्‍यु के बीच प्रत्‍यक्ष संबंध स्‍थापित करने के लिए कोई भी निश्‍चायक प्रमाण उपलब्‍ध नहीं है। वायु प्रदूषण का स्‍वास्‍थ्‍य पर प्रभाव सामान्‍यत: व्‍यक्ति की खानपान की आदतों, व्‍यावसायिक आदतें; सामाजिक-आर्थिक स्थिति, चिकित्‍सकीय इतिहास, प्रतिरक्षा, अनुवांशिकता इत्‍यादि का सहक्रियात्‍मक प्रकटन है। 
(घ)
वायु प्रदूषण को कम करने के लिए सरकार द्वारा उठाए गए कदमों में अन्‍य बातों के साथ-साथ राष्‍ट्रीय परिवेशी वायु गुणवत्‍ता मानक की अधिसूचना, पर्यावरणीय नियमावली/कानून को बनाना, परिवेशी वायु गुणवत्‍ता का आकलन करने के लिए मॉनीटरिंग नेटवर्क की स्‍थापना, रसोइघरों तथा वाहनों के लिए स्‍वच्‍छतर/वैकल्पिक ईंधन जैसे कि गैसीय ईंधन (सीएनजी, एलपीजी इत्‍यादि) की शुरूआत, प्रधानमंत्री उज्‍जवला योजना (पीएमयूवाई) के तहत गरीबी रेखा से नीचे रहनेवालों को एलपीजी कनेक्‍शन प्रदान करना, इथानेल मिश्रण, स्‍वच्‍छतर उत्‍पादन प्रक्रियाओं को बढ़ावा देना, राष्‍ट्रीय वायु गुणवत्‍ता सूचकांक को शुरू करना, विभिन्‍न अपशिष्‍ट प्रबंधन नियमावलियों में व्‍यापक संशोधन तथा निर्माण तथा विध्‍वंस अपशिष्‍ट प्रबंधन नियमावली की अधिूसचना, पत्तियों, बायोमास तथा नगरपालिका के ठोस अपशिष्‍ट को   जलानेपर प्रतिबंध, चयनित शहरों में मेट्रो नेटवर्क को बढ़ाना तथा सार्वजनिक परिवहन को मजबूत करना, ई-रिक्‍शा प्रयोगवाले वाहनों के लिए संख्‍त प्रदूषण नियंत्रण प्रमाण-पत्र प्रणाली, बड़े उद्योगों द्वारा (24x7) ऑनलाइन लगातार उत्‍सर्जन मॉनीटरिंग यंत्रों को स्‍थापित करना शामिल है। 
****

